
Rakini Radhika Stavam

રાકિણીરાધિકાસ્તવમ્

આન્દોલિતા રસનિધૌ કુલચઞ્ચલા યા
માયામયો સકલદુઃખવિનાશવીરા ।
વીરાસના સ્થિતિગતા સુલભા મુનીનાં
ભવ્યા પ્રપાતુ ભવિકા કુલરાકિણી મામ્॥ ૪૧-૧૮॥
આનન્દસિન્ધુ જડિતાખિલસારપાના
બાલા કુલીનનમિતા દલષટ્કુલસ્થા ।
કાલીકલામલગુણા ધનિનાં ધનસ્થા ।
કૃષ્ણેશ્વરી સમુદયં કુરુ રાકિણી મે॥ ૪૧-૧૯॥
યા રાકિણી ત્રિજગતામુદયાય ચેષ્ટા
સંજ્ઞામયી કુલવતી કુલવલ્લભસ્થા ।
વિશ્વેશ્વરી સ્મરહરપ્રિયકર્મનિષ્ઠા
કૃષ્ણપ્રિયા મમ સુખં પરિપાતુ દેવી॥ ૪૧-૨૦॥
ષડ્વર્ગનાથકરપદ્મનિષેવિતા યા
રાધેશ્વરી પ્રિયકરી સુરસુન્દરી સા ।
માતા કુલેશજનની જગતાં મનુસ્થા ।
વિદ્યા પરા રિપુહરાવત મે શરીરમ્॥ ૪૧-૨૧॥
ગોવિન્દરામરમણી નવમાલિની યા
રાજ્યેશ્વરી સ્મરહરા નવકામિની વા ।
મે ષડ્દલાશ્રિતસુરં પરિપાતુ નિત્યં
શ્રીકુણ્ડલી સુવિમલા કુલરાકિણી સા॥ ૪૧-૨૨॥
શ્રીસુન્દરી કુલપરા કુલવૃન્દવન્દ્યા
સન્ધ્યાવિધિ પ્રભવતામતિકામતીર્થા ।
શ્રીદાયિની કુલગણામલભાવદાત્રી
નિત્યં પ્રપાતુ વિષયં કુલષડ્દલાનામ્॥ ૪૧-૨૩॥

ચૈતન્યદાનનિરતાં ત્રિગુણાભિરામાં
શ્યામાં નિતમ્બધૃતસુન્દરરત્નઘણ્ટામ્ ।
નીલાચલસ્થિતકરાં વરદાનહસ્તાં
શ્રીકૃષ્ણવામ કમલોપરિ પૂજયામિ॥ ૪૧-૨૪॥
તાં રાકિણીં  ત્રિરમણીં સમલાપહન્ત્રીં
સર્વસ્થિતાં ગગનમાતરમમ્બુજસ્થામ્ ।
પદ્માસનાં શ્રુતિભુજાં ગુરુજામનન્તાં
શાન્તાં ષડમ્બુજદલોપરિ પૂજયામિ॥ ૪૧-૨૫॥
શાન્તિં  કૃપાકપટકોપરિ નાશમુક્તિં
શિવાં પરમવૈષ્ણવપૂજિતાઙ્ઘ્રિમ્  ।
રાધાં સુધાં વરમયીં  જગતાં ગુણસ્થાં
ધર્માર્ણવાં રસદલે પરિપૂજયામિ॥ ૪૧-૨૬॥
કર્ત્તીકરાં સકરુણાં રમણીં ત્રિસર્ગામ્ ।
તાં રાકિણીમતિદયામમલાર્થચિન્તામ્ ।
ભ્રાન્તિં  ભ્રમાગમવરાં સ્મૃતિમાદિપૂજ્યામ્ ।
ભાર્યાં હરેરતિસુખાં પરિપૂજયામિ॥ ૪૧-૨૭॥
યા કાતરં નિરવધિપ્રણયસ્વવસ્થા
વાગીશ્વરી ભગવતી યતિકોટિનમ્રા ।
તામ્રાકૃતિપ્રકૃતિચેતસિ   રક્તવર્ણા
માયામયી સુરકલાવતિ પાતુ મેઽઙ્ગમ્ ॥ ૪૧-૨૮॥
કલ્પદ્રુમાશયલતા ફલરૂપિણી યા
ભર્ગસ્થિતા પુરુષકોટિમુનિસ્તુવન્તી ।
સા મે કુલેશ્વરરસં હરિહસ્તપૂજ્યા
ક્ષાન્તિઃ સદા મમ ધનં પરિપાતુ રાધા॥ ૪૧-૨૯॥
ક્ષેમઙ્કરી વરકરી સુકરી હરિસ્થા
યા સૌકરી ભવકરી ત્રિપુરા મહેશી ।
વાયુસ્થિતા લયમયી સ્થિતિમાર્ગસઙ્ગા
ભઙ્ગપિરયા  સકલકા પરિપાતુ રાધા॥ ૪૧-૩૦॥
ગઙ્ગા  નિર્મલભાવદા મમશિરોદેશં સદા રક્ષતુ

શ્રીરાધા કુલરાકિણી મમ કપાલોર્ધ્વં મહાવાક્પ્રિયા ।
મન્ત્રસ્થા જયદા મુદા કુમુદિની ભાલં ભ્રુવોરન્તરં
વિદ્યા વાગ્ભવકુણ્ડલીફલવલાબાલા ચ નેત્રત્રયમ્॥ ૪૧-૩૧॥
ગણ્ડં ચણ્ડસરસ્વતી શ્રુતિકુલં કૈલાસશૈલસ્થિતા
મેધા ટં ઘટવાસિની શશીમુખી સૂક્ષ્માતિસૂક્ષ્માશયા ।
જિહ્વાગ્રં ચિબુકં રદાવધિવહા કણ્ઠં ગલં સ્કન્ધગં
સ્કન્દેશી દશનપ્રભામલમતિ – વૈકુણ્ઠધામેશ્વરી॥ ૪૧-૩૨॥
નાનાવર્ણવિલાસિની મૃદુરસં શમ્ભોર્ભવાની શિવા
પૃષ્ઠં કર્મસુ પૃષ્ઠગા ગતિકરી નિત્યોલ્બણી ભાસ્વતી ।
પાર્શ્વં મે કુલમાલિની મમ કટિં  લિઙ્ગં  નિતમ્બામ્બરં
કામાખ્યા ધનદાયિની સકરુણા પાદદ્વયં પાતુ સા॥ ૪૧-૩૩॥
માતૃક્રોધનિવારિણી મમ શિવં ષટ્ પત્રશોભાકરં
પાતુ શ્રીચરુવાસિની કુલતરું ગૌરી પરાનન્દદા ।
ચૈતન્યસ્થલવાસિની મમ ગતા ગોવિન્દમાતૃપ્રિયા
ચૈતન્યં સતતં પ્રપાતુ ધરણી ધાત્રી વરક્ષેત્રગા॥ ૪૧-૩૪॥
ધન્યા પિઙ્ગલલોચનામ્બુજમુખી  ચૈતન્યકર્મપ્રિયા
સર્વત્ર પ્રિયમાકરોતુ નિયતં શક્તિઃ ક્ષમાકર્તૃકા ।
કીર્તિસ્થા  મમ કીર્તિચક્રનિલયં   લાક્ષારુણા બલ્વરી
નીચા ચક્રનિવાસિની મમ જયા જીવં મુદા પાતુ મામ્॥ ૪૧-૩૫॥
એતત્સ્તોત્રં પઠેન્નિત્યં પ્રાણવાયુવરાશુભે ।
ષટ્ચક્રભેદસમયે સદા પાઠ્યં સુયોગિભિઃ॥ ૪૧-૩૬॥
કુલવિન્યાસસમયે કુલચક્રપ્રવેશને ।
અવશ્યં પ્રપઠેદ્વિદ્વાન્ રાકિણીરાધિકાસ્તવમ્॥ ૪૧-૩૭॥
ત્રિસન્ધ્યં ચેદમાકુર્યાત્ પઠિત્વા ચ પુનઃ પુનઃ ।
ધ્યાત્વા ભાવપરો ભૂત્વા મુચ્યતે ભવબન્ધનાત્॥ ૪૧-૩૮॥
અચલાં ભક્તિમાપ્નોતિ વિશ્વામિત્રો યથા વશી ।
પઠનાત્ પામરો યાતિ બ્રહ્મલોકં કુલાધિપ॥ ૪૧-૩૯॥
એતત્પઠનમાત્રેણ શીતલો ગુણવાન્ ભવેત્ ।
અપ્રકાશ્યમિદં સ્તોત્રં સર્વાન્તકવિનાશનમ્॥ ૪૧-૪૦॥

સમભાવં સમાકૃત્ય જીવન્મુક્તો ભવેદ્વશી ।
પઞ્ચાચારરતો ભૂત્વા સાધયેદ્ યદિ સાધનમ્॥ ૪૧-૪૧॥
કુણ્ડલીયોગકાલે ચ કુલાચારં ન વર્જયેત્ ।
કુલાચારવર્જનેન મહાહાનિઃ પ્રજાયતે॥ ૪૧-૪૨॥
બ્રાહ્મણઃ ક્ષત્રિયો વાપિ વૈશ્યો વા શૂદ્ર એવ ચ ।
સમભાવં સદા કૃત્વા  કુલાચારં સમાશ્રયેત્॥ ૪૧-૪૩॥
કુણ્ડલી પૃથિવી દેવી રાકિણી સ્વારિદેવતા ।
તદ્ગેહગામિની દેવી રાધિકા રાજ્યકામિની॥ ૪૧-૪૪॥
અસ્યાઃ સાધનકાલે ચ સમયાચારમાશ્રયેત્ ।
સમભાવે મહામોક્ષ ઇતિ તન્ત્રાર્થનિર્ણયઃ॥ ૪૧-૪૫॥
સમભાવાર્થકથનં ત્યક્ત્વા યોગી ભવેત્કૃતી॥ ૪૧-૪૬॥
ઇતિ શ્રીરુદ્રયામલે ઉત્તરતન્ત્રે મહાતન્ત્રોદ્દીપને સિદ્ધિમન્ત્રપ્રકરણે
ષટ્ચક્રપ્રકાશે ભૈરવીભૈરવસંવાદે સ્વાધિષ્ઠાનરાકિણીસ્તોત્રં
નામૈકચત્વારિંશત્તમઃ   પટલઃ॥ ૪૧॥

